
Ներածություն 

Ցեղասպանություն տերմինը 1944թ. շրջանառության մեջ է դրել հրեական ծագումով 

լեհ իրավաբան, պրոֆեսոր Ռաֆայել Լեմկինը: Լեմկինի ընտանիքը հրեական Հոլոքոսթի 

զոհերից էր, եւ այս տերմինով նա ցանկանում էր նկարագրել ու սահմանել սպանություն-

ների ու բռնությունների նացիստական համակարգված քաղաքականությունը, ինչպես 

նաեւ 1915թ. Օսմանյան կայսրությունում հայերի դեմ իրագործված վայրագությունները: 

1948թ. դեկտեմբերի 9-ին, Միավորված ազգերի կազմակերպությունը ընդունեց 

«Ցեղասպանության հանցագործության կանխման և դրա համար պատժի մասին» 

կոնվենցիան, ըստ որի ցեղասպանությունը սահմանվում է որպես միջազգային 

հանցագործություն և ստորագրող պետությունները պարտավորվում են կանխել, ինչպես 

նաև պատժել ցեղասպանություն իրականացնողներին: 

Ցեղասպանություն հանցագործությունը ոչ միայն ազգային կամ կրոնական խմբի 

ֆիզիկական բնաջնջումն է, այլև նրա ինքնության անբաժանելի մաս կազմող ազգային 

հոգևոր մշակույթի ոչնչացումը՝ մշակութային ցեղասպանությունը։ Մշակութային 

ցեղասպանությունը հետապնդում է հիմնականում երկու նպատակ․ առաջին՝ այն 

վերապրողների հոգու սպանության, նրանց հոգեբանական բռնության ենթարկելու փորձ է, 

երկրորդ՝ այն հետապնդում է բնաջնջված բնիկ բնակչության գոյության պատմական 

հետքերի վերացումը։ Այլ կերպ ասած՝ մշակութային ցեղասպանությունը կոչված է 

պայքարելու հիշողության, պատմական արդարության և մարդկային արժանապատ-

վության դեմ։ 

1915թ․ Օսմանյան կայսրությունում սկսված հայ բնակչության կանխամտածված և 

ծրագրավորված զանգվածային կոտորածներն ու տեղահանությունը սկիզբ դրեցին նաև 

մշակութային ցեղասպանությանը, որը տարբեր ուժգնությամբ տևեց տասնամյակներ։ 

1919թ․ Փարիզի վեհաժողովում Հայաստանի Հանրապետության կողմից ներկայացված 

պաշտոնական տեղեկագրի համաձայն ավերվել էր 1860 եկեղեցի և 229 վանք։ Սա խիստ 

նախնական և ոչ ամբողջական տվյալներ էին և հաջորդ տարիներին այս թիվը միմիայն 

աճել է, քանի որ մշակութային ավերածությունները ոչ միայն շարունակվեցին, այլև 

տարածվեցին 1920թ. Թուրքիայի կողմից Հայաստանի Հանրապետությունից գրավված 

տարածքներում, այդ թվում «հազար ու մի եկեղեցիների քաղաք» Անիում։ Ոչնչացված 

մշակութային ժառանգությունը ներառում է նաև տասնյակ հազարավոր միջնադարյան 

ձեռագիր մատյաններ, խաչքարեր, աշխարհիկ և կրոնական այլ սեփականություն։ 

Մեր օրերում հայաթափված տարածքներում Թուրքիայի գործելակերպը շարունակեց 

Ադրբեջանը։ Մշակութային ցեղասպանության սահմռկեցուցիչ օրինակ է Նախիջևանի 

հայկական հուշարձանների զանգվածային ոչնչացումը, որը թերևս չունի որևէ զուգահեռ 

մարդկության պատմության մեջ։ Նախիջևանը, որն իր անվան մեջ կրում է 

Աստվածաշնչային ավանդության դրոշմը, 1997-2006թթ․ ենթարկվեց պետական մակար-

դակով կազմակերպված լայնածավալ մշակութային կոտորածի, որի արդյունքում իսպառ 

ավերվեցին 28 հազար մշակութային օբյեկտներ, որոնցից 89 միջնադարյան եկեղեցիներ և 

շուրջ 6 հազար միջնադարյան խաչքարներ։ Հատկանշական է, որ Ադրբեջանի իշխա-

նությունները նախ փորձեցին փոխել հայկական հուշարձանների ծագումնաբանությունը, 

ապա, իրենք էլ չհավատալով սեփական շահարկումներին, որոշեցին ամբողջովին 

ոչնչացնել Նախիջևանի հայկական ինքնության անխոս վկաներին։ 

2020 թվականին՝ Հայոց ցեղասպանությունից 105 տարի անց, մենք կրկին 

առերեսվեցինք նույն տրամաբանությամբ և մեթոդներով ծրագրված և իրականացվող 

արհավիրքի: Ադրբեջանի և Թուրքիայի կողմից Արցախի դեմ սանձազերծված լայնածավալ 

պատերազմի ընթացքում և դրա հետևանքով հայ ժողովրդի մի հատվածը հայտնվեց 

բնաջնջման, հայրենազրկման, իսկ նրա մշակութային ժառանգությունը՝ ամբողջական 

ոչնչացման վտանգի առջև: 

Ուստի, այսօր մեզ համար խիստ հրատապ է դարձել Արցախում Ադրբեջանի 

վերահսկողության ներքո հայտնված հազարավոր մշակութային, այդ թվում՝ կրոնական 

հուշարձանները փրկելու խնդիրը։Վտանգված մշակութային ժառանգությունն ընդգրկում է 

մոտ 1500 մշակութային օբյեկտներ, այդ թվում 161 եկեղեցիներ, մոտ 600 խաչքարեր, 

հնագիտական վայրեր, աշխարհիկ ճարտարապետության՝ պալատների, կամուրջների 

յուրահատուկ նմուշներ, շուրջ 19 հազար թանգարանային առարկա։  

Անհրաժեշտ է մեկտեղել բոլոր ջանքերը՝ կանխելու հերթական մշակութային 

ցեղասպանությունը։ Չպետք է մոռանալ, որ անգամ ամենաերկարատև հակամար-

տություններն անցողիկ են, իսկ պատմամշակութային ժառանգությունը՝ հավերժ։ 

Գլուխ 1 

1․1  20-րդ դարի հայերի ցեղասպանությունը 

Ցեղասպանությունը մարդկանց որևէ խմբի կազմակերպված բնաջնջումն է` նրանց 

հավաքական գոյությանը վերջ դնելու հիմնանպատակով: Հետևաբար, ցեղասպանության 

իրագործման համար անհրաժեշտ է կենտրոնացված ծրագրավորում և իրագործման 

ներքին մեխանիզմներ, ինչն էլ ցեղասպանությունը դարձնում է պետական հանցագոր-

ծություն, քանի որ միայն պետությունն է օժտված այն բոլոր ռեսուրսներով, որոնք կարելի է 

օգտագործել այս քաղաքականությունն իրականացնելու համար: 

Օսմանյան կայսրությունում Առաջին համաշխարհային պատերազմի տարիներին 

իրագործված հայ բնակչության կոտորածներն անվանում են Հայոց ցեղասպանություն: 

Այդ կոտորածներն իրագործվեցին երիտթուրքական կառավարության կողմից 

Օսմանյան կայսրության տարբեր շրջաններում: 

Դեռևս Առաջին աշխարհամարտից առաջ հայ բնակչության բնաջնջման ծրագիրը 

մշակել էին կայսրության ներքին գործերի նախարար Թալեաթ փաշան, ռազմական 

նախարար Էնվեր փաշան, ծովային նախարար Ջեմալ փաշան, երիտթուրքական 

կուսակցության կենտկոմի անդամ Բեհաէդդին Շաքիրը և ուրիշներ: Առաջին աշխարհա-

մարտի սանձազերծումը պատեհ առիթ է ստեղծել հայերի զանգվածային ոչնչացման 

ծրագրերի իրագործման համար: 1914 թ-ի հոկտեմբերին Թալեաթի նախագահությամբ 

տեղի ունեցած խորհրդակցության ժամանակ կազմվել է հատուկ մարմին՝ «Երեքի 

գործադիր կոմիտե» (Սելանիկլի Նազիմ, Բեհաէդդին Շաքիր, Միդհատ Շյուքրի), որին 

հանձնարարվել է կազմակերպել հայ բնակչության տեղահանությունն ու կոտորածը: 

«Երեքի գործադիր կոմիտեն» ստացել է մեծ լիազորություններ, զենք ու դրամ:  

1․2 Հայերի ցեղասպանության ծրագրի իրագործումը 

Իրենց ծրագիրն իրականացնելու նպատակով իշխանությունները նախ փորձել են 

հայերին զրկել դիմադրելու հնարավորությունից: Հայերի ցեղասպանության ծրագիրն 

իրականացվել է 3 փուլով:  

Առաջին՝ պատերազմի սկզբին բանակ զորակոչված 18–45 տարեկան 60 հզ. հայ 

զինվորները, Սարիղամիշի մոտ թուրքական բանակի ջախջախումից հետո, որպես 

քավության նոխազ, զինաթափվել  են և 1915թ․-ի փետրվարին Էնվերի հրամանով 

ոչնչացվել: Սկզբում նրանց ռազմաճակատից տեղափոխել են թիկունք՝ բանվորական 

գումարտակներ, ապա խմբերով դուրս բերել տեղակայված վայրերից ու կոտորել: Այդ 

ընթացքում բռնագրավել են հայ բնակչության սակավաթիվ զենքն ու զինամթերքը:  

Ցեղասպանության երկրորդ փուլը հայ մտավորականության և հայությանը 

կազմակերպող ուժի ձերբակալությունն ու ոչնչացումն էր: Զեյթունում խոշտանգվելով 

սպանվել է ազատագրական շարժման գործիչ Նազարեթ Չաուշը (Նորաշխարհյան), 

Վանում՝ Իշխանը (Նիկողայոս Պողոսյան), օսմանյան խորհրդարանի պատգամավոր 

Արշակ Վռամյանը (Օնիկ Դերձակյան) և շատ ուրիշներ: 1915թ․-ի ապրիլի 24-ին և հաջորդ 

օրերին Կոստանդնուպոլսում ձերբակալվել և Անատոլիայի խորքերն է աքսորվել մոտ 800 

մտավորական. նրանց թվում էին կոմպոզիտոր Կոմիտասը, գրողներ Գրիգոր Զոհրապը 

(նաև խորհրդարանի պատգամավոր էր), Ռուբեն Սևակը, Դանիել Վարուժանը, 

Սիամանթոն, Ռուբեն Զարդարյանը, բժիշկ Նազարեթ Տաղավարյանը և շատ ուրիշներ: Մեծ 

մասն սպանվել է: 1915թ․-ի հունիսին Կոստանդնուպոլսի հրապարակներից մեկում 

կախաղան են բարձրացվել հնչակյան գործիչ Փարամազը (Մատթեոս Սարգիսյան) և նրա 

19 կուսակից ընկերները:  

Երրորդ փուլում սկսվել է տասնյակհազարավոր անպաշտպան կանանց, երեխաների 

ու ծերերի զանգվածային տեղահանությունը: Որոշ վայրերում հայ բնակչությունը փորձել է 

դիմադրել: 1915թ․-ի մայիս-հունիսին սկսվել են Վանի, Էրզրումի, Բիթլիսի, Խարբերդի, 

Սեբաստիայի, Դիարբեքիրի նահանգների, Կիլիկիայի, Արևմտյան Անատոլիայի և այլ 

վայրերի հայ բնակչության տեղահանությունն ու կոտորածը: Թուրքիայում ԱՄՆ-ի 

դեսպան Հենրի Մորգենթաուն արդեն կռահել էր, որ հայ բնակչության տեղահանությունը 

հետապնդում է մեկ նպատակ` հայերի զանգվածային ոչնչացում: Տեղահանության 

իսկական նպատակը հայտնի էր նաև Թուրքիայի դաշնակից Գերմանիային, որի դեսպան 

Հանս Վանգենհայմը 1915թ․-ի հուլիսին այդ մասին տեղեկացրել է իր կառավարությանը:  

Պահպանվել են ցեղասպանությունը վերապրած հայերի և իրադարձությունների 

ականատես օտարերկրյա դիվանագետների, միսիոներների ու լրագրողների՝ հայ 

բնակչությանը բաժին ընկած  ահավոր տառապանքների հազարավոր հաղորդագրություն-

ներ ու նկարագրություններ: Կոտորածը շարունակվել է նաև հետագա տարիներին: 

Հազարավոր հայեր ոչնչացվել են Ռաս ուլ Այնի, Դեյր էզ Զորի և այլ ճամբարներում: 

1․3 Արևմտահայերի ինքնապաշտպանությունը 

Չնայած օրհասական դրությանը՝ 1915 թ-ին Արևմտյան Հայաստանում և կայսրության 

մի շարք շրջաններում հայությունը դիմել է ինքնապաշտպանության: Հերոսամարտեր են 

տեղի ունեցել Վանի վիլայեթում (Շատախ, Հայոց ձոր, Գյավաշ, Թիմար և այլ վայրերում), 

Վան քաղաքում, Մուշում, Սասունում, Շապին-Գարահիսարում, Մուսա լեռան վրա, 

Ուրֆայում, ինչպես նաև Բյուրիքում (Շապին-Գարահիսարի գավառ), Սինջարում 

(Դիարբեքիրի վիլայեթ), Ֆունջակում, Ֆռնուզում, Կիշելֆիլում, Բերեկոյում (Ադանայի 

վիլայեթ), Գուվաթ-Շափայում (Տրապիզոնի վիլայեթ) և այլ վայրերում: 

1918–20թթ․-ներին հայ բնակչության ջարդեր են կազմակերպվել Շուշիում: 1919թ․-ի 

հունիսի 5-ի գիշերը քաղաքում և շրջակա գյուղերում սրի է քաշվել ավելի քան 500 հայ: 

1920թ․-ի մարտի 23-ին թուրք-մուսավաթական ավազակախմբերը կոտորել են ավելի քան 

30 հզ. մարդու, հրդեհել քաղաքի հայկական մասը: 

1920թ․-ի թուրք-հայկական պատերազմի (սեպտեմբերի 28 – նոյեմբերի 18) ընթաց-

քում թուրքական զորքերը Ալեքսանդրապոլում և գավառի գյուղերում զանգվածաբար 

ոչնչացրել են խաղաղ հայ բնակչությանը, կողոպտել ունեցվածքը: 

1915–16 թթ․-ներին Եղեռնից մազապուրծ Կիլիկիայի հայերը, որոնք ապաստանել էին 

արաբական երկրներում, Թուրքիայի պարտությունից հետո սկսել են վերադառնալ իրենց 

բնակության վայրերը: Ըստ դաշնակիցների գաղտնի համաձայնության (1916 թ.)՝ Կիլիկիան 

մտնելու էր Ֆրանսիայի ազդեցության գոտի: 1919 թ-ին Կիլիկիայում հայերի թիվը 120–130 

հզ. էր, 1920թ․-ին հասել է 160 հզ-ի: Այդտեղ տեղաբաշխված ֆրանսիական զորքերի 

հրամանատարությունը միջոցներ չի ձեռնարկել՝ ապահովելու հայ բնակչության 

անվտանգությունը, որից օգտվելով՝ քեմալականները բռնություններ են սկսել հայերի դեմ: 

1920թ․-ի հունվարին, 20 օրվա մարտերի ընթացքում, Մարաշում զոհվել է 11 հզ. հայ, 

մնացածները հեռացել են Սիրիա:  

Շուտով թուրքերը պաշարել են Հաճնը. տեղի 6 հզ. հայերը 7 ամիս համառորեն 

դիմադրել են, բայց հոկտեմբերին թշնամուն հաջողվել է գրավել քաղաքը: 1920թ․-ի սկզբին 

Հալեպ են հասել Ուրֆայի հայության խլյակները՝ մոտ 6 հզ. մարդ: 1920թ․-ի ապրիլի 1-ին 

քեմալական զորքերը պաշարել են Այնթապը: Շնորհիվ 15-օրյա հերոսական պաշտպա-

նության՝ այնթապցիները խուսափել են կոտորածից: Բայց երբ ֆրանսիական զորքերը 

թողել են Կիլիկիան, 1921թ․-ի վերջին Այնթապի հայերն ստիպված անցել են Սիրիա: 

1920թ․-ին քեմալականները ոչնչացրել են Զեյթունում մնացած հայերին: 

Հայոց ցեղասպանության վերջին արարը 1919–22թթ․-ների հույն-թուրքական 

պատերազմի ընթացքում հայերի կոտորածն էր Թուրքիայի արևմտյան շրջաններում: 

1921թ․-ի օգոստոս-սեպտեմբերին թուրքերը, բեկում մտցնելով պատերազմի մեջ, 

ընդհանուր հարձակման են անցել հունական զորքերի դեմ: 1922թ․-ի սեպտեմբերի 9-ին 

նրանք մտել են Իզմիր (Զմյուռնիա) և կազմակերպել հայերի ու հույների ջարդը, խորտակել 

են Իզմիրի նավահանգստում կանգնած հայ և հույն փախստականներով լեփ-լեցուն, 

ինչպես նաև փախստականներին փոխադրելու պատրաստ նավերը: 

1․4 Ցեղասպանության հետևանքները 

Թուրքական իշխանությունների իրականացրած Հայոց ցեղասպանության հետևան-

քով կայսրության 2,5 մլն հայերից զոհվել է 1,5 մլն-ը: Շուրջ 800 հզ. հայեր գաղթական են 

դարձել և ցրվել աշխարհով մեկ: Արևմտյան Հայաստանը զրկվել է իր բնիկ հայ բնակ-

չությունից: Բռնի մահմեդականացվել է 200 հզ. հայ, որոնց սերունդներն այժմ հիմնա-

կանում բնակվում են Ճորոխ գետի հովտում: Ոչնչացվել է 66 քաղաքների ու 2500 գյուղերի 

հայ և այլազգի քրիստոնյա բնակչությունը: Կողոպտվել և քանդվել են 2350 եկեղեցի ու 

վանք, 1500 դպրոց ու վարժարան: Արևմտահայությանը հասցվել է 14,6 մլրդ ֆրանսիական 

ֆրանկի կամ 6 մլրդ գերմանական մարկի վնաս: Թուրքական կառավարությունը կողոպ-

տած փողերից Բեռլին է ուղարկել 100 մլն մարկ (ոսկի): Յուրացվել են նաև օսմանյան 

բանկերում պահվող հայերի ավանդները, ինչպես նաև նրանց պատկանող շարժական ու 

անշարժ գույքը: 

Աշխարհի առաջադեմ հասարակական, քաղաքական և մշակույթի ու գիտության 

բազմաթիվ գործիչներ [Ջեյմս Բրայս, Առնոլդ Թոյնբի (Մեծ Բրիտանիա), Մաքսիմ Գորկի, 

Վալերի Բրյուսով (Ռուսաստան), Անատոլ Ֆրանս, Ժակ դը Մորգան (Ֆրանսիա), Յոզեֆ 

Մարկվարտ (Գերմանիա), Հերբերտ Գիբոնս (ԱՄՆ), Ֆրանց Վերֆել (Ավստրիա) և շատ 

ուրիշներ] դատապարտել են թուրք ջարդարարների հանցագործությունը: 

Առաջին համաշխարհային պատերազմում Թուրքիայի պարտությունից (1918թ․-ի 

հոկտեմբերի 30) հետո թուրքական իշխանությունները մեղադրել են երիտթուրքերի 

պարագլուխներին՝ Թուրքիան կործանարար պատերազմի մեջ ներքաշելու համար, և 

դատի տվել: Պատերազմի հանցագործներին ներկայացվել են նաև Օսմանյան կայսրության 

հայերի կոտորածների կազմակերպման ու իրականացման մեղադրանքներ: Սակայն 

երիտթուրքական պարագլուխներից մի քանիսի դատավճիռները կայացվել են հեռակա 

կարգով (1919թ․-ի հուլիս): Աշխարհամարտում Թուրքիայի պարտությունից հետո նրանց 

հաջողվել է փախչել երկրից. ոմանց (Թալեաթ, Բեհաէդդին Շաքիր, Ջեմալ, Սայիդ Հալիմ և 

ուրիշներ) նկատմամբ մահվան դատավճիռը հետագայում իրականացրել են հայ 

ժողովրդական վրիժառուները՝ «Նեմեսիս» գործողությամբ: 

1․5 Ցեղասպանությունը ճանաչած երկրները 

Ավելի քան երեք տասնյակ երկրներ ճանաչել են Հայոց ցեղասպանությունը։ Պետա-

կանորեն Հայոց ցեղասպանությունը ճանաչած առաջին երկիրը Ուրուգվայն է (1965թ․)։ 

Ցեղասպանությունը ճանաչել են նաև հետևյալ միջազգային կազմակերպությունները՝ 

Եվրոպայի Խորհուրդը, Եվրախորհրդարանը, ՄԱԿ-ի մի քանի հանձնաժողով, 

Եկեղեցիների համաշխարհային խորհուրդը։ 

Ցեղասպանությունը պաշտոնապես ճանաչել և դատապարտել են 

հետևյալ  երկրները`  

 1Ուրուգվայ - 1965 թ  

2.Կիպրոս - 1982թ. 

3.Ռուսաստան - 1995թ. 

4. Հունաստան - 1996թ. 

5.Կանադա - 1996թ. 

6. Ֆրանսիա - 1998թ. 

7.Արգենտինա - 1998թ. 

8. Բելգիա - 1998թ. 

9.Լիբանան - 2000թ. 

10.Իտալիա  -2000թ. 

11.Վատիկան - 2000թ. 

12.Շվեյցարիա - 2003թ. 

13.Հոլանդիա - 2004թ. 

14.Սլովակիա - 2004թ. 

15.Գերմանիա - 2005թ. 

16.Լիտվա - 2005թ. 

17.Վենեսուելա - 2005թ. 

18.Լեհաստան - 2005 թ. 

19.Չիլի - 2007թ. 

20.Հարավային Ավստրալիա - 2009թ. 

21.Շվեդիա - 2010թ. 

ԱՄՆ-ի  50 նահանգներից 44-ը ճանաչել են Հայոց ցեղասպանությունը: 

Խորհրդային Հայաստանում ցեղասպանության զոհերի հիշատակի օրն առաջին 

անգամ պետական մակարդակով նշվել է 1965թ․-ի ապրիլի 24-ին՝ Մեծ եղեռնի 50-ամյա 

տարելիցին։ 

2015թ․- ին՝ Ցեղասպանության 100-րդ տարելիցին, զոհերը սրբադասվել են Հայ 

առաքելական եկեղեցու կողմից՝ այդուհետև համարվելով Հայոց ցեղասպանության սուրբ 

նահատակներ: 

 

Գլուխ 2 

2․1 Արցախյան 44-օրյա պատերազմն ու 21-րդ դարի քաղաքակիրթ աշխարհի 

լռությունը 

Ցավոք, պատմությունը կրկնվեց նաև 21-րդ դարում, այս անգամ արդեն Արցախ 

աշխարհում։ Ուղիղ մեկ տարի առաջ՝ 2020 թվականի սեպտեմբերի 27-ին՝ առավոտյան 

ժամը 07։10-ին, Ադրբեջանը լայնամասշտաբ ագրեսիա սկսեց Արցախի Հանրապետության 

դեմ:  

Արցախի Հանրապետությանը ռազմական աջակցություն է ցուցաբերել Հայաստանը, 

Ադրբեջանին՝ Թուրքիան։ Պատերազմը 1988 թվականին սկսված արցախյան հակամար-

տության վերջին էսկալացիան է, և ամենաարյունալին՝ առաջին պատերազմից հետո։ 

Մարտական գործողությունները ընթացել են արցախա-ադրբեջանական շփման գծի 

ողջ երկայնքով, ինչպես նաև հայ-ադրբեջանական շփման գծի որոշ հատվածներում։ 

Մարտական գործողություններն սկսվել են սեպտեմբերի 27-ի առավոտյան ժամը 07:10։ Ի 

պատասխան պատերազմի՝ Հայաստանում և Արցախում հայտարարվել է ռազմական 

դրություն և ընդհանուր զորահավաք։ Ադրբեջանի որոշ շրջաններում սկզբում 

հայտարարվել է ռազմական դրություն և պարետային ժամ, ապա ընդհանուր զորահավաք։ 

https://hy.wikipedia.org/wiki/%D4%B1%D6%80%D6%81%D5%A1%D5%AD%D5%B5%D5%A1%D5%B6_%D5%B0%D5%A1%D5%AF%D5%A1%D5%B4%D5%A1%D6%80%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D6%80%D6%81%D5%A1%D5%AD%D5%B5%D5%A1%D5%B6_%D5%B0%D5%A1%D5%AF%D5%A1%D5%B4%D5%A1%D6%80%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B1%D6%80%D6%81%D5%A1%D5%AD%D5%B5%D5%A1%D5%B6_%D5%A1%D5%A6%D5%A1%D5%BF%D5%A1%D5%B4%D5%A1%D6%80%D5%BF
https://hy.wikipedia.org/wiki/%D5%8C%D5%A1%D5%A6%D5%B4%D5%A1%D5%AF%D5%A1%D5%B6_%D5%A4%D6%80%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8C%D5%A1%D5%A6%D5%B4%D5%A1%D5%AF%D5%A1%D5%B6_%D5%A4%D6%80%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D5%8A%D5%A1%D6%80%D5%A5%D5%BF%D5%A1%D5%B5%D5%AB%D5%B6_%D5%AA%D5%A1%D5%B4

2020 թվականի նոյեմբերի 10-ին կնքվեց խաղաղության պայմանագիր, ըստ որի 

Արցախի հանրապետության տարածքի մեծ մասը հանձնվում է Ադրբեջանի 

վերահսկողության տակ՝ ԼՂԻՄ-ի տարածքից դուրս բոլոր շրջանները բացառությամբ 

Լաչինի միջանցքը, Շուշի քաղաքը, Հադրութի շրջանի, և Մարտունու շրջանի որոշ գյուղեր, 

իսկ ԼՂՀ սահմանները պահպանում են ռուս սահմանապահները։ 

Պատերազմը նշանակալի դարձավ ԱԹՍ-ների, նորագույն տեխնիկայի և ծանր 

հրետանու լայնամասշտաբ ռազմական օգտագործմամբ և ինֆորմացիոն դաշտում 

պաշտոնական հակամարտությամբ՝ հանդես գալով ժամանակակից պատերազմի օրինակ։ 

Ըստ Հայաստանի ՊՆ ներկայացուցիչ Արծրուն Հովհաննիսյանի՝ ռազմական գործո-

ղությունների ինտենսիվությամբ և տեխնիկայի օգտագործման ծավալով պատերազմը 

համեմատելի է 2003թ․ Իրաքյան պատերազմի հետ՝ ԱՄՆ-ի և Իրաքի միջև։ 

Բազմաթիվ երկրներ և միջազգային կառույցներ խստորեն դատապարտել են 

հակամարտությունը՝ երկու կողմերին կոչ անելով անհապաղ դադարեցնել կրակը և 

վերսկսել կառուցողական բանակցությունները։ 

Միջազգային վերլուծաբանները համակարծիք են, որ մարտերը սկսվել են 

ադրբեջանական գրոհով, և հարձակման առաջնային նպատակն է եղել գրավել Լեռնային 

Ղարաբաղի հարավային շրջանները, որոնք ավելի քիչ լեռնային են, և հետևաբար ավելի 

հեշտ է գրավել, քան շրջանի առավել ամրացված ներքին հատվածը։ 

Թուրքիան բացահայտ ռազմական աջակցություն է ցուցաբերում Ադրբեջանին։ 

Ենթադրվում է, որ Ադրբեջանին աջակցելով Թուրքիան նպատակ ունի ինչպես 

կոնֆլիկտում ամրապնդել Ադրբեջանի դիրքերը, այնպես էլ տարածաշրջանում թուլացնել 

Ռուսաստանի ազդեցությունը։ 

 

 

 

 

 

 

 

https://hy.wikipedia.org/wiki/%D4%BC%D5%A5%D5%BC%D5%B6%D5%A1%D5%B5%D5%AB%D5%B6_%D5%82%D5%A1%D6%80%D5%A1%D5%A2%D5%A1%D5%B2%D5%B8%D6%82%D5%B4_%D5%B0%D6%80%D5%A1%D5%A4%D5%A1%D5%A4%D5%A1%D6%80%D5%AB_%D5%B4%D5%A1%D5%BD%D5%AB%D5%B6_%D5%B0%D5%A1%D5%B4%D5%A1%D5%B1%D5%A1%D5%B5%D5%B6%D5%A1%D5%A3%D5%AB%D6%80_(2020_%D5%A9%D5%BE%D5%A1%D5%AF%D5%A1%D5%B6%D5%AB_%D5%B6%D5%B8%D5%B5%D5%A5%D5%B4%D5%A2%D5%A5%D6%80%D5%AB_10)
https://hy.wikipedia.org/wiki/%D4%BC%D5%82%D4%BB%D5%84
https://hy.wikipedia.org/wiki/%D4%BC%D5%A1%D5%B9%D5%AB%D5%B6%D5%AB_%D5%B4%D5%A1%D6%80%D5%A4%D5%A1%D5%BD%D5%AB%D6%80%D5%A1%D5%AF%D5%A1%D5%B6_%D5%B4%D5%AB%D5%BB%D5%A1%D5%B6%D6%81%D6%84
https://hy.wikipedia.org/wiki/%D5%87%D5%B8%D6%82%D5%B7%D5%AB
https://hy.wikipedia.org/wiki/%D5%80%D5%A1%D5%A4%D6%80%D5%B8%D6%82%D5%A9%D5%AB_%D5%B7%D6%80%D5%BB%D5%A1%D5%B6_(%D4%BC%D5%82%D4%BB%D5%84)
https://hy.wikipedia.org/wiki/%D5%84%D5%A1%D6%80%D5%BF%D5%B8%D6%82%D5%B6%D5%B8%D6%82_%D5%B7%D6%80%D5%BB%D5%A1%D5%B6
https://hy.wikipedia.org/wiki/%D4%B1%D6%80%D5%AE%D6%80%D5%B8%D6%82%D5%B6_%D5%80%D5%B8%D5%BE%D5%B0%D5%A1%D5%B6%D5%B6%D5%AB%D5%BD%D5%B5%D5%A1%D5%B6
https://hy.wikipedia.org/wiki/%D4%BB%D6%80%D5%A1%D6%84%D5%AB_%D5%BA%D5%A1%D5%BF%D5%A5%D6%80%D5%A1%D5%A6%D5%B4
https://hy.wikipedia.org/wiki/%D4%B9%D5%B8%D6%82%D6%80%D6%84%D5%AB%D5%A1

Եզրակացություն 

Այսպիսով՝  ցեղասպանությունն իր էությամբ զանգվածային հանցագործություն է, և 

եթե հասարակական գիտակցությունը կարող է մարսել Ցեղասպանությունը, ապա 

հեշտությամբ կարելի է հանդուրժել ցանկացած անօրինականություն։ Չարիքը չարիք է 

ծնում։ 

Ցավալի է գիտակցել, որ մարդկությունը դասեր չքաղեց Հայոց ցեղասպանությունից, 

այն մոռացվեց, երկար ժամանակ մնաց չճանաչված ու չդատապարտված, ինչը կարող էր 

կանխել մարդկության պատմության ընթացքում հետագա նման ոճորագործությունները: 

Եւ մարդկությունը դրանից հետո նորից ականատես եղավ այլ ցեղասպանություների: 

 Հայոց ցեղասպանության ճանաչումը ոչ միայն հայերիս համար է, այլ առաջին 

հերթին այն համամարդկային անանց արժեքների նկատմամբ մոտեցման հարց է, այդ 

չարիքը կանխարգելելու հարց։ 

Ու քանի դեռ Թուրքիան և նրա ղեկավարները չեն ընդունում իրենց նախնիների 

կատարած զանգվածային հանցագործությունները և չեն հատուցել դրանց համար, ապա 

Հայաստանի և Թուրքիայի միջև չեն կարող հաստատվել դիվանագիտական հարաբե-

րություններ, դեռ ավելին նա 21-րդ դարում՝ իբրև թե մարդասիրության ու քաղա-

քակրթության այս դարաշրջանում, շարունակում է իր նենգ ու անմարդկային ոճրագոր-

ծությունները հայերիս նկատմամբ։ Դրա վառ ապացույցը Արցախյան 44-օրյա պատերազմն 

է, որի անմիջական հրահրողը հենց նույն Թուրքիան է։ 

44-օրյա պատերազմն աղետ էր, որը հաստատ չէր լինի, եթե մենք ճիշտ դասեր քաղած 

լինեինք մեր իսկ պատմությունից։ 1915թ․-ի Հայոց ցեղասպանությունից ավելի քան 100 

տարի անց ընկնել նույն ծուղակը՝ նշանակում է անհուսորեն անկարող լինել համարժեք 

աշխարհընկալում ունենալու և կառավարելու մարտահրավերներն ու հնարավորություն-

ները։ 

Թուրք-ադրբեջանական պահվածքը սպառնալիք է ամբողջ աշխարհին և համաշ-

խարհային մշակույթին։ Ողջ քաղաքակիրթ աշխարհը ճգնաժամի մեջ է և չի տեսնում, թե 

ինչ է կատարվում Արցախի հայկական մշակութային ժառանգության հետ։ Ամբողջ 

աշխարհի և միջազգային հանրության աչքի առջև պղծվում են և գետնին են հավասարվում 

հայկական հուշարձաններ, վանքեր։ Եվ այդ ամենը, ցավոք, մնում է անարձագանք, 

այսինքն՝ տեղի է ունենում մշակութային ցեղասպանություն։ 

Այսօր, երբ մենք ողբում ենք մեր կորուստները, եկեք մեր հայացքը հառենք 

ապագային և պատկերացնենք այն աշխարհը, որն ուզում ենք ստեղծել մեր երեխաների 

համար։ Մի աշխարհ, որն աղտոտված չէ մոլեռանդության և անհանդուրժողականության 

ամենօրյա չարիքներով, աշխարհ, որտեղ մարդու իրավունքները հարգված են, և որտեղ 

բոլոր ժողովուրդները կարող են ապրել արժանապատիվ ու անվտանգ կյանքով։ Եկեք 

վերահաստատենք ապագայում վայրագությունները կանխելու մեր հաստատակա-

մությունը՝ աշխարհի որ անկյունում էլ լինի։ Եվ եկեք հասնենք աշխարհի բոլոր 

ժողովուրդների հաշտեցմանն ու ցավերի ամոքմանը։ 

 

 

 

 

 

 

 

 

 

 

 

 

 

 

 

 

 

 

 



 

14 
 

 

Օգտագործված գրականության ցանկ 

1. Մ. Գ. Ներսիսյան, Ռ. Գ. Սահակյան, Հայերի ցեղասպանությունը Օսմանյան 

կայսրությունում, Երևան, «Հայաստան», 1991 

2. Մելքոնյան Ա., Պողոսյան Գ., Աղասյան Ա., Մարուքյան Ա., Քերթմենջյան Դ., 

Մելիք-Ադամյան Հ., Վարդանյան Վ., Բադալյան Գ., Հովհաննիսյան Ա. Ցեղասպանության 

հետևանքով հայ ժողովրդի կորուստները և հատուցման կառուցակարգերի մեթոդաբա-

նական հիմունքները։ Երևան, Տիր, 2019   

3. Արտակ Շաքարյան, Ուղեցույց երիտասարդ դեսպանին ․  Փաստարկներ Հայոց 

ցեղասպանության մասին, Երևան, «Վերնատուն», 2014 

4. hy.wikipedia.org/wiki/Հայ-ադրբեջանական պատերազմ (2020) 

5. https://www.azatutyun.am- 1. 01. 2021 

6. https://www1lurer.am -24.04.2021 

 

 

http://www.armeniansgenocide.am/images/menus/309/Hayeri%20cexaspanutyun@%20Osmanyan%20kaysrutyunum-Nersisyan.pdf
http://www.armeniansgenocide.am/images/menus/309/Hayeri%20cexaspanutyun@%20Osmanyan%20kaysrutyunum-Nersisyan.pdf
https://hy.wikipedia.org/wiki/1991
https://issuu.com/vernatun/docs/genocide
https://issuu.com/vernatun/docs/genocide
https://hy.wikipedia.org/wiki/2014
https://www.azatutyun.am-/
https://www1lurer.am/

